
Annotatsiya: ushbu maqola Turkiy qavmga mansub bo’lgan o’z davrining yetuk 

namoyondasi Jaloliddin Manguberdi haqida va Turkiylar haqida bilib olasiz. Darvlar 

oralig’ida turkiy xalqlar orasidan juda ham ko’plar olimlar yengilmas sarkardalar yetishib 

chiqqan va bu mavzuda Turkiy sarkardalar turkumi orqali malumotlar beramiz. 

Jahondagi turkiy tillardada soʻzlashuvchi xalqlarga nisbatan ishlatiladigan nom.  

Turk soʻzi baquvvat, barkamol, odillik kabi maʼnolarni anglatadi, degan fikrlar 

mavjud. Qadimgi turklar genetik va fenotipik jihatdan Sharqiy osiyoliklar va sibirliklar 

bilan chambarchas bog'liq edi. Turkiy xalqlar mo'g'ullar va koreyslar bilan alohida yaqin 

munosabatda bo'lishi mumkin.  

Genetik, arxeologik va lingvistik dalillar ilk turkiy xalqlarni shimoli-Sharqiy Osiyo 

Tarik-agriculturalists bilan bog'laydi, keyinchalik ko'chmanchi turmush tarzini qabul 

qilgan va Sharqiy Mo'g'ulistondan g'arbga tomon kengaygan. 

Bir necha ming yilliklar davomida turkiy qabilalar koʻp marta birlashgan va 

parchalanganligi tufayli ularning qabilaviy tarkibi oʻzgarib turgan. 

Mil. av II-asrdan — mil. III-asrgacha boʻlgan davrda turklar Hun xoqonligi tarkibida 

boʻlgani sababli Xitoy manbalarida shyunnu, hunnu deb ham atalgan. Mazkur xoqonlik 

yemirilgandan keyingi 300 yilga yaqin davr davomida xitoylar turklarni tiyekle 

(zamonaviy tilda tele) deb atashgan. 

VI-asrda turklarda boʻlgan Ashina avlodi kuchayib, Turk xoqonligi barpo etgan. 

Xitoy manbalariga koʻra, IX-asrda tilga olinadigan turk qabilalari 58 ta nom bilan 

ajratilgan.  

Shulardan 22 tasi uygʻur (ittifoqchilar) deb nomlangan. Uygʻur xoqonligi 

tugatilganidan soʻng bularning katta bir qismi Turkiston hududida joylashgan (qarang 

Turk). Turkiya olimlari asarlarida turk qabilasi koʻkturk deb xam ataladi. Tadqiqotlarga 

koʻra, koʻkturk soʻzi tangriga, yaʼni osmonga ishongan turklar, balandlik turklari, koʻk 

boʻri totemi boʻlgan turklar kabi maʼnolarni anglatgan. Markaziy Osiyoda turk toponim, 

etnonim, gidronim sifatida koʻplab uchraydi.  

Ashina (Turk xoqonligi, Gʻarbiy turk xoqonligi, Sharqiy Turk xoqonligi, Xazarlar, 

Nushibi) Ashide (Empress clan of Ikkinchi Turkiy Xoqonlik) Yaglakar (Uygʻur xoqonligi, 

Ganzhou Uyghur Kingdom) Adiz (Uygʻur hoqonligi) Dulo (Volga-Kama Bulgʻoriyasi) 

Bulanid (Xazar xoqonligi) Osman (Usmonlilar imperiyasi) Bahri (Mamluklar davlati) 

Sarkar (Shirvon Xonligi) Javanshir (Qorabogʻ xonligi Terteridlar (Ikkinchi Bolgariya 

Imperiyasi) Saljuqiylar, Xorazmshohlar, G’aznaviylar, Usmonlilar va turli davlatlar kiradi 

Jaloliddin Manguberdi (1198—1231) – Xorazmshohlar davlatining soʻnggi 

hukmdori (1220-yildan), Muhammad Xorazmshohning toʻngʻich oʻgʻli, kelib chiqishi 

Turkmanlarning Begdili urugʻiga borib taqaladi. Jaloliddin 33 yil umr koʻrgan boʻlib, 

shundan 11 yil umri turli janglar ichida oʻtgan. Toʻliq ismi Jaloliddin ibn Alovuddin 

Muhammad.  

Onasi Oychechak boʻlgan. Dastlab u taxt uchun asosiy daʼvogar hisoblanmagan, 

chunki onasi Oychechak Alovuddin Xorazmshoh haramidagi kanizaklardan biri edi. Taxt 

vorisi Qutbiddin Ozloqshoh boʻlgan va uning taxt borasidagi daʼvolarini buvisi Terkan 

Xotun qoʻllab quvvatlagan. Ammo, otasi oʻlimi oldidan Jaloliddinni taxt vorisi qilib 

tayinlaydi, Jaloliddin Anushteginiylar Turkman Sulolasidan boʻlgan. 

Ammo  bu  davrga  kelganda  Xorazmshoxlar  davlati  deyarli  tugab  bo’lgandi  

chunki Chingizhon  va  mo’g’ul qoshinlari  butun  o’rta osiyoni  ishg’ol  qilayotgandi  

Chingizxon boshchiligidagi moʻgʻul qoʻshinlari Movarounnahrga bostirib kirib birin-

ketin shaharlarni egallab, Samarqandga yaqinlashganlarida xorazmshoh Muhammad 

Kaspiy dengizi boʻyida joylashgan Obeskun shahri yaqinidagi Ashura orolidan panoh 

topgan. Ogʻir bemor boʻlgan Muhammad oʻgʻillarini yoniga chorlab, soʻnggi damda 

Jaloliddin Manguberdini oʻz oʻrniga xorazmshoh etib tayinlagan.  

Jaloliddin Manguberdi ukalari Oqshoh va Qutbiddin Oʻzloqshoxlar bilan birga 

Gurganj mudofaasiga oshiqadi. Lekin Gurganjdagi qipchoq amirlari Turkon xotunning 

akasi Xumorteginni sulton deb eʼlon qilib, Jaloliddin Manguberdiga qarshi suiqasd 

uyushtirmoqchi boʻldilar. Bundan xabar topgan Jaloliddin Manguberdi Temur Malik 

boshchiligidagi 300 suvoriy bilan Gurganjni tark etib Xurosonga yoʻl olgan. Niso shahri 

yaqinida uni 700 nafar moʻgʻul suvoriysi kutardi. Jaloliddin Manguberdi shiddatli jangdan 

soʻng ularni tor-mor keltirib, Nishopurga keldi. Bu yerdan u barcha viloyat hokimlariga 

nomalar joʻnatib, moʻgʻul bosqinchilariga qarshi birlashishga daʼvat etadi. Bir oydan soʻng 

Gʻazna tomon yoʻl oladi. Yoʻlda unga Hirot voliysi, qaynotasi Aminalmulk 10 ming kishilik 

qoʻshin bilan kelib qoʻshilgan.  

Qandahorni qamal qilib turgan moʻgʻul qoʻshinlari bilan 3 kunlik jangda Jaloliddin 

Manguberdi ularni tor-mor keltirgan. Jaloliddin Gʻaznaga 1221-yilda kirib kelgan. Bu 

yerda unga xalaj qabilasi boshligʻi Sayfuddin Igʻroq, Balx voliysi Aʼzam Malik, afgʻonlar 

sardori Muzaffar malik, qarluqlar yetakchisi Hasan Qarluq kelib qoʻshilgan. Ularning har 

biri ixtiyorida 30 minglik qoʻshin bor edi. Jaloliddin Manguberdining oʻzidagi kuchlar esa 

60 ming suvoriy edi. Jaloliddin Manguberdi Valiyon qalʼasini qamal qilayotgan Takajuk va 

Malgʻur boshchiligidagi moʻgʻul qoʻshiniga hujum qilib, 3 kunlik jangdan soʻng ularni tor-

mor keltirgan, 1000 dan ortiq moʻgʻul askari oʻldirilgan, omon qolgan qismi Panjshir 

daryosidan oʻtib, koʻprikni buzib tashlashgan. Bu Jaloliddin Manguberdining moʻgʻullar 

ustidan qozongan dastlabki yirik gʻalabasi edi. 

Parvon jangi 

Chingizxon Jaloliddin Manguberdiga qarshi Shiki Xutuxu noʻyonni 45 minglik 

qoʻshin bilan joʻnatadi. Gʻazni yaqinidagi Parvon jangida Jaloliddin Manguberdi moʻgʻullar 

ustidan gʻalaba qozonadi, biroq jangdan soʻng Jaloliddin Manguberdining 

lashkarboshilari oʻlja ustida oʻzaro janjallashib qolib, oqibatda Sayfuddin Igʻroq, Aʼzam 

malik va Muzaffar maliklar Jaloliddin Manguberdini tark etganlar.  

Bu tark etishni sababi turlicha boʻlgan. Masalan, Turkmanlar yoʻlboshchisi boʻlgan 

Sayfuddin Agʻroq bilan bir arabiy ot ustida talashib qolishadi. (Oʻljalar orasida eng noyob 

ulush ot hisoblagan. Otlar zotiga va chiroyiga qarab bir necha ming tilloga baholangan.) 

Tortishuv paytida qizishib ketgan Amin Malik Sayfuddin Igʻroqni boshiga qamchi bilan 

uradi. Jaloliddin esa Amin Malikni bu ishi uchun jazolamaydi (Amin Malik Jaloliddinning 

qaynotasi edi, balki Amin Malikni jazolamaganiga sabab shu ham ham boʻlishi ehtimol.) 

Bu nomusga chiday olmagan va qattiq ranjigan Aʼzam Malik Muzaffar Malikni olib, 

Jaloliddin qoʻshinni tark etadi ular bilan birga Sayfiddin Igʻroq ham oʻz askarlarini olib 

Azam Malik va Muzaffar Malik bilan birga ketadi. Buning natijasida xoramzshoh qoʻshini 

yarmiga qisqaradi. Jaloliddin Manguberdining yonida faqat Amin Malik va Hasan Qarluq 

oʻz lashkari bilan qolgan, xolos. 

Sind daryosi boʻyidagi jang 

Chingizxon katta qoʻshin toʻplab Jaloliddin Manguberdiga qarshi shaxsan oʻzi 

otlangan. Fapdiz qalʼasi yaqinida Jaloliddin Manguberdi Chingizxon qoʻshinining ilgʻorini 

tor-mor keltiradi va kuchi ozligi sababli Sind (Hind) daryosi tomon chekinadi. Chingizxon 

qoʻshini Jaloliddin Manguberdini daryodan oʻtishiga imkon bermay qurshab oladi. 1221-

yil 25-noyabrda boʻlgan tengsiz jangda (Sind daryosi boʻyidagi jang) magʻlubiyatga 

uchragan Jaloliddin Manguberdi 4000 jangchisi bilan 18-20 metrlik jarlikdan Sind 

daryosiga sakrab, uning oʻng sohiliga suzib oʻtib, choʻl ichkarisiga kirib ketdi (Bu choʻl 

hozirda ham Choʻli Jaloliy deb ataladi). Chingizxon Jaloliddin Manguberdining bu 

jasoratidan hayratda qolib, oʻz oʻgʻillariga qarab: «Ota oʻgʻil mana shunday boʻlishi 

lozim!», degan. 

Vafoti 

Sulton Jaloliddin koʻp yillar davomida Chingizxon qoʻshinlariga qarshi 

muvaffaqiyatli kurashdi, ammo moʻgʻullarga birlashgan qarshilik frontini tashkil eta 

olmay, Kurdiston togʻlarida halok boʻldi. Alamut hukmdori orqali moʻgʻullar Jaloliddin 

yaqinda boʻlgan magʻlubiyatdan zaiflashganini bilib oldilar. Oʻsha yili Choʻrmagʻon 

boshchiligidagi oʻttiz minglik moʻgʻul qoʻshini Jaloliddinni osonlikcha yengib, Shimoliy 

Eronni egalladi. Xorazmshoh Ganjaga chekindi. Moʻgʻullar ergashib Arranni egallab 

olishdi. Jaloliddin Mayafarikin togʻlarida panoh topdi va shu yilning avgust oyida u 

saljuqiylar tomonidan yollangan nomaʼlum bosqinchi tomonidan oʻldirilgan 

Xulosa  o’rnida shuni  aytish mumkinki   tarixda  qurilgan  har  turkiy  davlatlarni  

tashqi  dushmandan  ko’ra  ichki   dushmanlar   yoki  boshqa  bir  turkiy  davlat  yoq  

qilganini  korishimiz  mumkin .saljuqiylar  usmonlilar, temuriylar  xorazm shoh  

shahzodalari  orasida gi  taxt  uchun  kurash  turkiy  davlatlarni zaiflashishiga  olib  

kelgan  va  ular  oson  yengilishgan.markaziy  osiyoda  esa   uch  xonlik  davridagi  yani  

Buxoro amirligi, Xiva  va Qo’qon  xonliklari  o’rtasidagi  doimiy  urushlar   ularning  harbiy  

salohiyatiga  va  iqtisodiyotdiyotiga  katta ziyon yetkazgan  va  ularni Rossiya  imperiyasi  

osonlik bilan  bosib  olgan. 

Xorazmshohlar  davlatida  ham  shu  vaziyat  hattoki m’g’ullar  bilan  katta  urush  

bo’lib  turgan  b o’lsada  taxt  uchun  kurash  to’xtamagan va  bu  Chingizhon  g’alabasini  

taminlagan. Temuriylar imperiyasida huddi  shu  narsa  takrorlandi,  o’z  vaqtida  

dunyoning  4 dan   3  qismiga  hukmronlik  qilgan ulkan  davlat  ichki  urushlar  natijasida  

parchalandi,  bu  esa  shayboniyhonning  temuriy  shaxzodalalrini  osonlik  bilan  

yengishiga  olib  keldi. 1231 yil so’ngi Xorazmshoh Jaloliddin Manguberdi vafot etdi. 

Unung qabri joylashgan joy Turkiyaning  diyor Bakir hududlariga togri  keladi, 

